Монгол Улсын Их Хурлын 2014 оны намрын ээлжит чуулганы 
01 дүгээр сарын 16-ны өдөр (Пүрэв гараг)-ийн 
нэгдсэн хуралдааны гар тэмдэглэл. 

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс  40 гишүүн ирж 52.6 хувийн ирцтэйгээр хуралдаан 09 цаг 50 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

[bookmark: __DdeLink__5060_399803075] 	Чөлөөтэй: Н.Алтанхуяг, Г.Батхүү, Н.Батцэрэг, З.Баянсэлэнгэ, Л.Болд, Ц.Оюунбаатар, Я.Содбаатар, А.Тлейхан, Ч.Улаан, Г.Уянга, Л.Цог; 
	Өвчтэй: Р.Амаржаргал, Д.Арвин, О.Баасанхүү, М.Сономпил;
Тасалсан: С.Батболд, Б.Бат-Эрдэнэ, Ц.Дашдорж, О.Содбилэг, Д.Тэрбишдагва, Ж.Энхбаяр, Ч.Хүрэлбаатар, Д.Хаянхярваа, С.Эрдэнэ.
Хоцорсон:Х.Баттулга-0:40, С.Оюун-1:10, Б.Чойжилсүрэн-0:20, М.Энхболд-0:25. 

Хуралдаанд нийт 52 гишүүн ирж 68.4 хувийн ирцтэй байв.

	Нэг.”Төсвийн байнгын хорооны дарга сонгох тухай” тогтоолын төсөл.
	Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ё.Мөнхбаатар, референт Ц.Батбаатар нар байлцав.

	Тогтоолын төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Д.Эрдэнэбат танилцуулав.

	Улсын Их Хурлын гишүүдээс асуулт болон санал гараагүй болно.

	З.Энхболд: -1. Төсвийн байнгын хорооны даргад нэр дэвшигч Улсын Их Хурлын гишүүн Цэрэнпилийн Даваасүрэнг Төсвийн байнгын хорооны даргаар сонгоё гэсэн  томьёоллоор санал хураая.
 
	Зөвшөөрсөн		49
	Татгалзсан 		4
	Бүгд			53
	87.2 хувийн саналаар дэмжигдлээ.

	2. “Төсвийн байнгын хорооны дарга сонгох тухай” Улсын Их Хурлын тогтоолын төслийг баталъя. 

	Зөвшөөрсөн		47
	Татгалзсан 		7
	Бүгд			54
	87 хувийн саналаар батлагдлаа.

	Улсын Их Хурлын дарга З.Энхболд “Төсвийн байнгын хорооны дарга сонгох тухай” тогтоолын эцсийн найруулгыг Улсын Их Хурлын гишүүдэд танилцуулав. 

	Эцсийн найруулгатай холбогдуулан Улсын Их Хурлын гишүүдээс санал гараагүй болно.

Улсын  Их  Хурлын  гишүүд  дээрх  хуулиудын эцсийн  найруулга  сонсов  
/09:55 цагт/.

	Байнгын хороон даргаар улиран сонгогдсон Улсын Их Хурлын гишүүн Ц.Даваасүрэнд Улсын Их Хурлын дарга болон гишүүд баяр хүргэж, ажлын амжилт хүсэв.

 	Уг асуудлыг 09 цаг 55 минутад хэлэлцэж дуусав.

	Хоёр. Төрөөс эрдэс баялгийн салбарт баримтлах бодлого батлах тухай Улсын Их Хурлын тогтоолын төсөл /эцсийн хэлэлцүүлэг, үргэлжилнэ/. 

	Хэлэлцэж буй асуудалтай холбогдуулан Уул уурхайн яамны Стратегийн бодлого төлөвлөлтийн газрын дарга Ч.Отгочулуу, тус яамны Геологийн бодлогын хэлтсийн дарга Б.Баатарцогт, Уул уурхайн бодлогын хэлтсийн дарга Б.Нэргүй, Стратегийн бодлого, төлөвлөлтийн газрын Уул уурхайн бодлогын хэлтсийн ахлах мэргэжилтэн Г.Тамир, Ашигт малтмалын газрын дэд дарга Д.Үүрийнтуяа, мөн газрын Уул уурхайн хэлтсийн дарга С.Баттулга нарын ажлын хэсэг оролцов.

	 Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал, референт Г.Баярмаа  нар байлцав.

	Зарчмын зөрүүтэй саналуудаар санал хураалт явуулав.  
	
З.Энхболд: -1.Төсөлд доор дурдсан агуулгатай 2.1.9 дэх заалт нэмэх:

	“2.1.9.төрийн зохицуулалтыг бүртгэл, зөвшөөрөл, хяналтын түвшинд төгөлдөржүүлж, ашигт малтмалын хайгуул, олборлолтын үйл ажиллагаанд оролцохыг  зохистой түвшинд байлгах” гэсэн томьёоллоор санал хураая.

	Зөвшөөрсөн		40
	Татгалзсан 		14
	Бүгд			54
	74.1 хувийн саналаар дэмжигдлээ.

2.Төсөлд доор дурдсан агуулгатай 3.1.1 дэх заалт нэмэх:

“3.1.1.түгээмэл тархацтай ашигт малтмалын ордын хайгуул, ашиглалтын эрх зүйн орчныг тусгайлан бүрдүүлэх;” гэсэн томьёоллоор санал хураая.

	Зөвшөөрсөн		51
	Татгалзсан 		4
	Бүгд			55
	92.7 хувийн саналаар дэмжигдлээ.

3. Төсөлд доор дурдсан агуулгатай 3.6.2 дахь заалт нэмэх:

	“3.6.2.төрийн өмчийн аж ахуйн нэгж нь ерөнхий гэрээлэгчийн зарчмаар ажиллаж, төр, хувийн хэвшлийн түншлэлийн хэлбэрийг хэрэгжүүлэх” гэсэн томьёоллоор санал хураая. 

	Зөвшөөрсөн		46
	Татгалзсан 		9
	Бүгд			55
	83.6 хувийн саналаар дэмжигдлээ.

4.Төсөлд доор дурдсан агуулгатай 3.7.1 дэх заалт нэмэх:

“3.7.1.төрөөс эрдэс баялгийн талаар баримтлах бодлогыг хэрэгжүүлэхэд зөвлөмж гаргах, дэмжлэг үзүүлэх зорилго, чиг үүрэг бүхий төрийн байгууллага, хөрөнгө оруулагч, мэргэжлийн холбоод болон иргэний нийгмийн байгууллагын төлөөллийн тэгш байдлыг хангасан Бодлогын зөвлөлийг байгуулж, ажиллуулах;”  гэсэн томьёоллоор санал хураая.

	Зөвшөөрсөн		50
	Татгалзсан 		5
	Бүгд			55
	90.4 хувийн саналаар дэмжигдлээ.

5.Төсөлд доор дурдсан агуулгатай 3.7.2  дахь заалт нэмэх:

“3.7.2.төрийн өмчийн оролцоотой аж ахуйн нэгжийг нээлттэй хувьцаат компани болгон өөрчлөх үйл ажиллагааг үе шаттайгаар хэрэгжүүлэх.” гэсэн томьёоллоор санал хураая. 

	Зөвшөөрсөн		47
	Татгалзсан 		8
	Бүгд			55
	85.5 хувийн саналаар дэмжигдлээ.

6.Төсөлд доор дурдсан агуулгатай 4.1.6 дахь заалт нэмэх:

“4.1.6.эрсдэл үүсэж болзошгүй орчныг байнга хянаж, дунд болон богино хугацааны төлөвлөлтийн хүрээнд хариу арга хэмжээ авч, шуурхай шийдвэрлэж байх.” гэсэн томьёоллоор санал хураая.

	Зөвшөөрсөн		52
	Татгалзсан 		3
	Бүгд			55
	94.5 хувийн саналаар дэмжигдлээ.

7.Төслийн 3.1.1 дэх заалтын “хувиараа” гэснийг “бичил уурхайгаар” гэж өөрчлөх гэсэн томьёоллоор санал хураая. 

	Зөвшөөрсөн		48
	Татгалзсан 		7
	Бүгд			55
	87.3 хувийн саналаар дэмжигдлээ.

8.Төслийн 3.4.4 дэх заалтын “хий” гэсний дараа “шатдаг занараас шингэн түлш” гэж нэмэх гэсэн саналыг дэмжиж байгаа гишүүд гараа өргөнө үү. 

	Зөвшөөрсөн		49
	Татгалзсан 		6
	Бүгд			55
89.1 хувийн саналаар дэмжигдлээ. 

9.Төслийн “үндэсний аюулгүй байдал, байгаль, экологийн тэнцвэрт харьцаа, хойч үеийн эрх ашигт нийцүүлэн ашигт малтмалын зарим төрөл, ордыг нөөцлөн хадгалах,” гэсэн 2.1.8 дахь заалтыг хасах гэсэн томьёоллоор санал хураая.

	Зөвшөөрсөн		38
	Татгалзсан 		16
	Бүгд			54
	70.4 хувийн саналаар дэмжигдлээ.

 10.Төслийн “уул уурхайн үйл ажиллагаанаас байгаль орчинд учирсан хохирлыг төрийн бус байгууллагаас нэхэмжилж улсын болон орон нутгийн төсөвт оруулсан тохиолдолд үнийн дүнгийн тодорхой хувиар тухайн байгууллагыг урамшуулж  болно.” гэсэн 3.6.5 дахь заалтыг хасах гэсэн томьёоллоор санал хураая.

	Зөвшөөрсөн		45
	Татгалзсан 		9
	Бүгд			54
	83.3 хувийн саналаар дэмжигдлээ.
	
	11. Төрөөс эрдэс баялгийн салбарт гэдэг гарчигний  хаалтанд байгаа 2013-2025 гэдэг үгний, 4.2.1-д байгаа 13  гэдгийг тус тус 14 болгоё гэдгээр санал хураая.

	Зөвшөөрсөн		49
	Татгалзсан 		5
	Бүгд			54
	90.7 хувийн саналаар дэмжигдлээ.

	12. Байнгын хорооны гаргасан “Төрөөс эрдэс баялгийн салбарт баримтлах бодлого батлах тухай” Улсын Их Хурлын тогтоолыг баталъя гэсэн санал хураалт явуулъя.

	Зөвшөөрсөн		46
	Татгалзсан 		7
	Бүгд			53
	86.8 хувийн саналаар батлагдлаа.

	Гурав. Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт өөрчлөлт оруулах тухай, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуулийн зарим заалт хүчингүй болсонд тооцох тухай хуулын төслүүд /эцсийн хэлэлцүүлэг/.

	Хэлэлцэж буй асуудалтай холбогдуулан Хууль зүйн яамны эрх зүйн шинэчлэлийн бодлогын газрын мэргэжилтэн Б.Гантуяа, Монголбанкны санхүүгийн мэдээллийн албаны дарга Б.Төмөрбат, Сангийн яамны санхүүгийн бодлого Өрийн удирдлагын газрын мэргэжилтэн Л.Мөнхдэмбэрэл, Тагнуулын ерөнхий газрын хэлтсийн дарга Ж.Төгс-Очир нарын ажлын хэсэг оролцов.

	 Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Ч.Ариунхур, референт Ч.Батбямба  нар байлцав.

	Хуулийн төслийн талаар Хууль зүйн байнгын хорооны танилцуулгыг Улсын Их Хурлын гишүүн Д.Батцогт танилцуулав. 

	Танилцуулгатай холбогдуулан Улсын Их Хурлын гишүүдээс асуулт болон санал гараагүй болно.

	Хууль зүйн байнгын хорооны дэмжсэн саналаар санал хураалт явуулав.

	З.Энхболд: -1662.1.Үнэт цаасны үнэ ханшид нөлөөлөх нийтийн хүртээл болоогүй дотоод мэдээллийг шунахай сэдэлтээр ашиглаж үнэт цаасыг худалдах, худалдан авах үйлдэл хийсэн, эсхүл дотоод мэдээллийг бусдад дамжуулсны улмаас хөрөнгө оруулагчид их хэмжээний хохирол учруулсан бол тодорхой албан тушаал эрхлэх, үйл ажиллагаа явуулах эрхийг гурван жил хүртэл хугацаагаар хасаж, хөдөлмөрийн хөлсний доод хэмжээг нэг зуун тавин нэгээс хоёр зуу дахин нэмэгдүүлсэнтэй тэнцэх хэмжээний төгрөгөөр торгох, эсхүл гурваас дээш зургаан сар хүртэл хугацаагаар баривчлах, эсхүл хоёр жил хүртэл хугацаагаар хорих ял шийтгэнэ.

	1662.2.Энэ хэргийг давтан буюу бүлэглэж үйлдсэн, түүнчлэн энэ хэргийн улмаас онц их хэмжээний хохирол учирсан бол тодорхой албан тушаал эрхлэх, үйл ажиллагаа явуулах эрхийг таван жил хүртэл хугацаагаар хасаж, найман жил хүртэл хугацаагаар хорих ял шийтгэнэ.

	1663 дугаар зүйл.Үнэт цаасны зах зээлийг урвуулан ашиглах

	1663.1.Үнэт цаасны зах зээлийг урвуулан ашиглаж бусдад их хэмжээний хохирол учруулсан бол тодорхой албан тушаал эрхлэх, үйл ажиллагаа явуулах эрхийг гурван жил хүртэл хугацаагаар хасаж, хөдөлмөрийн хөлсний доод хэмжээг нэг зуун тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох, эсхүл гурваас дээш зургаан сар хүртэл хугацаагаар баривчлах, эсхүл хоёр жил хүртэл хугацаагаар хорих ял шийтгэнэ.

	1663.2.Энэ хэргийг давтан буюу бүлэглэж үйлдсэн, түүнчлэн энэ хэргийн улмаас онц их хэмжээний хохирол учирсан бол тодорхой албан тушаал эрхлэх, үйл ажиллагаа явуулах эрхийг таван жил хүртэл хугацаагаар хасаж, найман жил хүртэл хугацаагаар хорих ял шийтгэнэ.” гэсэн томьёоллоор санал хураая.

	Зөвшөөрсөн		40
	татгалзсан 		13
	Бүгд			53
	75.5 хувийн саналаар дэмжигдлээ.

	2. Төсөлд дараах агуулгатай 3 дугаар зүйл нэмэх:

	“3 дугаар зүйл. Эрүүгийн хуулийн 8 дугаар зүйлийн 8.1 дэх хэсгийн “зөвхөн” гэснийг хассугай.” 

	Зөвшөөрсөн		39
	татгалзсан 		13
	Бүгд			52
	75 хувийн саналаар дэмжигдлээ.

	3. Эрүүгийн хуульд нэмэлт, өөрчлөлт оруулах тухай хуулийг 2014 оны 02 сарын 9-ий өдрөөс эхлэн дагаж мөрдөх гэсэн саналаар санал хураая.

	Зөвшөөрсөн		41
	татгалзсан 		11
	Бүгд			52
	78.8 хувийн саналаар дэмжигдлээ.

	4. Байнгын хорооны гаргасан, Эрүүгийн хуульд нэмэлт, өөрчлөлт оруулах тухай хуулийн төслийг баталъя.

	Зөвшөөрсөн		42
	татгалзсан 		11
	Бүгд			53
	79.2 хувийн саналаар батлагдлаа.

	5. Орлогыг нь тухай бүр  тодорхойлох боломжгүй ажил үйлчилгээ хувиараа эрхлэгч иргэний орлогын албан татварын тухай хуулийн зарим заалт хүчингүй болсонд тооцох тухай хуулийн төслийг баталъя.

	Зөвшөөрсөн		40
	татгалзсан 		13
	Бүгд			53
	75.5 хувийн саналаар батлагдлаа.

	Уг асуудлыг 11 цаг 00 минутад хэлэлцэж дуусав.

	Дөрөв. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Хүнсний улирлын нөөц бүрдүүлэхэд шаардагдах 100.0 мянга хүртэл тонн улаан буудайг импортоор оруулахад, эцсийн хэлэлцүүлэг/.

	Хэлэлцэж буй асуудалтай холбогдуулан Үйлдвэр, хөдөө аж ахуйн сайд Х.Баттулга, Үйлдвэр, хөдөө аж ахуйн яамны Төрийн нарийн бичгийн дарга Х.Золжаргал, мөн яамны Стратегийн бодлого, төлөвлөлтийн газрын дарга Л.Чой-Иш, Газар тариалангийн хэрэгжилтийг зохицуулах газрын дарга Ц.Рэнчинсэнгээ, Сангийн яамны Төсвийн орлогын хэлтсийн дарга Э.Батбаяр, Татварын ерөнхий газрын дэд дарга А.Энхболд, Гаалийн ерөнхий газрын дэд дарга Ц.Уугангэрэл, мөн газрын Гаалийн татвар, тарифын газрын дарга Я.Эрдэнэчимэг нарын ажлын хэсэг оролцов.

	 Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ё.Мөнхбаатар, зөвлөх Ё.Энхсайхан нар байлцав.

	Хуулийн төслийн талаарх Төсвийн болон Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Г.Баярсайхан танилцуулав.

	Танилцуулгатай холбогдуулан Улсын Их Хурлын гишүүн Су.Батболдын тавьсан асуултад Улсын Их Хурлын гишүүн Г.Баярсайхан хариулж, тайлбар хийв.

	Улсын Их Хурлын гишүүн С.Бямбацогт үг хэлэв. 

	Төсвийн болон Байгаль орчин, хүнс, хөдөө аж ахуйн байнгын хорооны дэмжсэн саналаар санал хураалт явуулав.

	З.Энхболд: -1. Улсын Их Хурлын гишүүн А.Бакей, Ц.Цолмон нарын гаргасан, Төслийн нэрийг “Газар тариалангийн үйлдвэрлэлийг эрчимжүүлэх хөтөлбөрийн тухай” гэж өөрчлөх; гэсэн саналаар санал хураалт явуулъя.

[bookmark: __DdeLink__5288_938888606]	Зөвшөөрсөн		38
	Татгалзсан 		13
	Бүгд			52
	73.1 хувийн саналаар батлагдлаа.

	2. Улсын Их Хурлын гишүүн А.Бакейгийн гаргасан, Төслийн 1 дэх заалтын “талбайн эзэмшилт” гэснийг “газрын өмчлөл, эзэмшил” гэж өөрчлөх саналаар санал хураая.

	Зөвшөөрсөн		35
	Татгалзсан 		17
	Бүгд			52
	67.3 хувийн саналаар батлагдлаа.

	3. Төслийн 1 дэх заалтын “зорилгоор” гэсний дараах “газар тариалангийн салбарт” гэснийг, “шинэчлэл хийх,” гэсний дараах “газар тариалангийн” гэснийг тус тус хасах; гэсэн саналаар санал хураая.

	Зөвшөөрсөн		32
	Татгалзсан 		20
	Бүгд			52
	61.5 хувийн саналаар батлагдлаа.

	4. Улсын Их Хурлын гишүүн Г.Баярсайхан гаргасан, Төслийн 1 дэх заалтын “хөтөлбөр” гэснийг “бодлого, хөтөлбөрийг” гэж өөрчлөх гэсэн саналаар санал хураая.

	Зөвшөөрсөн		36
	Татгалзсан 		16
	Бүгд			52
	69.2 хувийн саналаар батлагдлаа.

	5. Улсын Их Хурлын гишүүн Ё.Отгонбаярын гаргасан, Төслийн 1 дэх заалтын “хөрсний үржил шимийг хамгаалах, нэмэгдүүлэх” гэснийг “бордоо ургамал хамгааллын бодисын хангалтыг нэмэгдүүлэх, таримлын зохистой сэлгээг нэвтрүүлэх замаар хөрсний үржил шимийг сайжруулах, хамгаалах” гэж өөрчлөх гэсэн саналаар санал хураая.

	Зөвшөөрсөн		38
	Татгалзсан 		14
	Бүгд			52
	3.1 хувийн саналаар батлагдлаа.

	6. Улсын Их Хурлын гишүүн Ё.Отгонбаярын гаргасан, Төслийн 1 дэх заалтын “дэмжих” гэсний дараа “, газар тариалан, мал аж ахуйн хөгжлийн бодлогын уялдааг хангах зэрэг” гэж нэмэх гэсэн саналаар санал хураая.

	Зөвшөөрсөн		37
	Татгалзсан 		15
	Бүгд			52
	71.2 хувийн саналаар батлагдлаа.

	7. Байнгын хорооны гаргасан, Гаалийн албан татвараас чөлөөлөх тухай хуулийн төслийг баталъя гэсэн санал хураая.

	Зөвшөөрсөн		37
	Татгалзсан 		15
	Бүгд			52
	71.2 хувийн саналаар батлагдлаа.

	8. Нэмэгдсэн өртгийн албан татвараас чөлөөлөх тухай хуулийн төслийг баталъя гэсэн санал хураая.

	Зөвшөөрсөн		37
	Татгалзсан 		15
	Бүгд			52
	71.2 хувийн саналаар батлагдлаа.

	9. Газар тариалангийн үйлдвэрлэлийн тогтвортой хөгжлийг  хангах тухай Улсын Их Хурлын тогтоолын төслийг баталъя гэсэн санал хураая.

	Зөвшөөрсөн		38
	Татгалзсан 		14
	Бүгд			52
	73.1 хувийн саналаар батлагдлаа.

	Уг асуудлыг 11 цаг 20 минутад хэлэлцэж дуусав.
	
	Тав. Цагдаагийн албаны тухай хуулийг дагаж мөрдөх журмын тухай, Цагдаагийн албаны тухай хуульд нэмэлт, өөрчлөлт оруулах тухай, Дотоодын цэргийн тухай хуулийг хүчингүй болсонд тооцох тухай, Төрийн албаны тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Жагсаал, цуглаан хийх журмын тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Монгол Улсын Иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Энхийг дэмжих ажиллагаанд оролцох тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.

	Хэлэлцэж буй асуудалтай холбогдуулан Хууль зүйн яамны Хууль сахиулах бодлогын хэрэгжилтийг зохицуулах хэлтсийн дарга Г.Оюунболд, Цагдаагийн ерөнхий газрын дэд дарга Ж.Ганбаатар, Цагдаагийн ерөнхий газрын Төв архивын дарга Ц.Азбаяр нарын ажлын хэсэг оролцов.

	 Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Ч.Ариунхур, референт Ч.Батбямба  нар байлцав.

	Хуулийн төслийн талаарх Хууль зүйн байнгын хорооны танилцуулгыг Улсын Их Хурлын гишүүн Д.Ганбат танилцуулав.

	Танилцуулгатай холбогдуулан Улсын Их Хурлын гишүүн Л.Энх-Амгалан, С.Бямбацогт, Ж.Батзандан, Д.Лүндээжанцан, Ц.Нямдорж, Д.Дэмбэрэл, Ц.Даваасүрэн нарын тавьсан асуултад Улсын Их Хурлын гишүүн Ш.Түвдэндорж, Х.Тэмүүжин, ажлын хэсгээс Ж.Ганбаатар нар хариулж тайлбар хийв.

	Уг асуудлаар Улсын Их Хурал дахь МАН-ын бүлэг 5 хоногийн хугацаатай завсарлага авав.

	Уг асуудлыг 12 цаг 05 минутад хэлэлцэж дуусав.

	Зургаа. “Монгол Улсын Ерөнхий аудиторын орлогчийг чөлөөлөх тухай” Улсын Их Хурлын тогтоолын төсөл.

	Хэлэлцэж буй асуудалтай холбогдуулан Монгол Улсын ерөнхий аудитор А.Зангад оролцов.

	 Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ё.Мөнхбаатар, зөвлөх Ё.Энхсайхан нар байлцав.

	Тогтоолын төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Д.Дэмбэрэл танилцуулав. 

	Танилцуулгатай холбогдуулан асуулт болон санал гараагүй болно. 

	З.Энхболд: -1. Монгол Улсын Ерөнхий аудиторын орлогчийн үүрэгт ажлаас Бадамдоржийн Батбаярыг чөлөөлөх саналыг дэмжье гэсэн санал хураая. 

	Зөвшөөрсөн		31
	Татгалзсан 		23
	Бүгд			54
	57.4 хувийн саналаар дэмжигдлээ.

	Монгол Улсын Ерөнхий аудиторын орлогчийн үүрэгт ажлаас чөлөөлөх тухай тогтоол олонхын саналаар дэмжигдсэн тул Улсын Их Хурлын тогтоол батлагдсанд тооцлоо. 
	
Улсын Их Хурлын дарга З.Энхболд “Монгол Улсын Ерөнхий аудиторын орлогчийн үүрэгт ажлаас чөлөөлөх тухай” Улсын Их Хурлын тогтоолын эцсийн найруулгыг Улсын Их Хурлын гишүүдэд танилцуулав. 

	Эцсийн найруулгатай холбогдуулан Улсын Их Хурлын гишүүдээс санал гараагүй болно.

	Улсын Их Хурлын гишүүд дээрх тогтоолын эцсийн найруулга сонсов /12:10/ цагт.
	Улсын Их Хурлын дарга З.Энхболд, Бадамдоржийн Батбаяр нь хуулиар орон тоогүй болсон учраас чөлөөлөгдөж байгааг хэлээд ажиллаж байх хугацаандаа ажлаа  сайн гүйцэтгэж байсныг онцлов.

	Уг асуудлыг 12 цаг 10 минутад хэлэлцэж дуусав.

	Өглөөний хуралдаан 12 цаг 10 минутад завсарлаж, үдээс хойших хуралдаан 15 цаг 03 минутад эхлэв.

  Үдээс хойших нэгдсэн хуралдаанд ирвэл зохих 76 гишүүнээс  55 гишүүн ирж 72.3 хувийн ирцтэй байв. Үүнд: 
	Хоцорсон: Ж.Батзандан-0:25, Л.Гантөмөр-0:50, Н.Ноитойбаяр-0:30, С.Оюун-1:35, С.Эрдэнэ-2:05. 
[bookmark: __DdeLink__5060_3998030751] 	Чөлөөтэй: Н.Алтанхуяг, Г.Батхүү, Н.Батцэрэг, З.Баянсэлэнгэ, Л.Болд, Ц.Оюунбаатар, Я.Содбаатар, А.Тлейхан, Ч.Улаан, Г.Уянга, Л.Цог; 
	Өвчтэй: Р.Амаржаргал, Д.Арвин, М.Сономпил;
Тасалсан: Р.Баттулга, Б.Бат-Эрдэнэ, Д.Ганбат, Ц.Дашдорж,  Д.Тэрбишдагва, Ж.Энхбаяр, Ч.Хүрэлбаатар.

	Улсын Их Хурал дахь МАН-ын бүлгийн дарга С.Бямбацогт Үдээс өмнөх хуралдаанаас Цагдаагийн албаны тухай хуулийг дагаж мөрдөх журмын тухай хууль болон дагалдан өргөн мэдүүлэгдсэн бусад хуулиудаас 2013 оны намрын ээлжит чуулганы 12 дугаар сарын 19-ны өдрийн пүрэв гаргийн хуралдаанаас  завсарлага авсан учир дахин авах боломжгүй болохыг мэдэгдсэнээр үдээс хойших хуралдаан уг асуудлаар үргэлжлэв. 

	Хууль зүйн байнгын хорооны дэмжсэн зарчмын зөрүүтэй саналаар санал хураалт явуулав. 

З.Энхболд: -1. Цагдаагийн албаны тухай хуулийг дагаж мөрдөх журмын тухай хуулийн төслийг 5 дугаар зүйлийг доор дурдсанаар өөрчлөн найруулах. 

	“5 дугаар зүйл.Цагдаагийн албаны тухай хууль хүчин төгөлдөр болохоос өмнө цагдаагийн болон дотоодын цэргийн байгууллагад ажиллаж байсан алба хаагч, ажилтны цалин хөлс, хангамжийн нөхцөлийг дордуулахгүй байх арга хэмжээг Засгийн газар авна.” гэсэн саналаар санал хураая. 

	Зөвшөөрсөн		47
	Татгалзсан 		9
	Бүгд			56
	83.9 хувийн саналаар дэмжигдлээ.

2. Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Энхийг дэмжих ажиллагаанд оролцох тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай хуулиудыг Дотоодын цэргийн тухай хууль хүчингүй болсонд тооцох тухай хууль хүчин төгөлдөр болсон өдрөөс эхлэн мөрдөхөөр холбогдох заалтыг өөрчлөх.

	Зөвшөөрсөн		48
	Татгалзсан 		7
	Бүгд			55
87.3 хувийн саналаар дэмжигдлээ.

Дотоодын цэргийн тухай хууль хүчингүй болсонд тооцох тухай хуулийн төсөлтэй холбогдуулан зарим хуульд өөрчлөлт оруулах талаар зарчмын зөрүүтэй саналаар санал хураалт явуулав. 

[bookmark: __DdeLink__6066_653483331]	З.Энхболд:  -1. Чөлөөт бүсийн тухай хуулийн 18 дугаар зүйлийн 18.2 дахь хэсгийн “дотоодын цэрэг” гэснийг “цагдаагийн байгууллага” гэж өөрчлөх гэсэн саналаар санал хураая. 

	Зөвшөөрсөн		43
	Татгалзсан 		12
	Бүгд			55
	78.2 хувийн саналаар дэмжигдлээ.

	2. Хот, суурины ус хангамж, ариутгах татуургын ашиглалтын тухай хуулийн 17 дугаар зүйлийн 17.1 дэх хэсгийн “Дотоодын цэргийн тухай хуулийн 9 дүгээр зүйлийн 2 дахь хэсгийн 1-д заасны дагуу дотоодын цэрэг” гэснийг “цагдаагийн байгууллага” гэж өөрчлөх гэсэн саналаар санал хураая.

	Зөвшөөрсөн		41
	Татгалзсан 		13
	Бүгд			54
	75.9 хувийн саналаар дэмжигдлээ.

	3. Төрийн тусгай хамгаалалтын тухай хуулийн 11 дүгээр зүйлийн 1 дэх хэсгийн 1 дэх заалтын “дотоодын цэрэг,” гэснийг хасах х гэсэн саналаар санал хураая. 

	Зөвшөөрсөн		45
	Татгалзсан 		9
	Бүгд			54
	83.3 хувийн саналаар дэмжигдлээ.

	4. Шүүхийн шийдвэр гүйцэтгэх тухай хуулийн 135 дугаар зүйлийн 135.2 дахь хэсгийн “дотоодын цэргийн” гэснийг хасах гэсэн саналаар санал хураая.

	Зөвшөөрсөн		46
	Татгалзсан 		6
	Бүгд			52
	88.5 хувийн саналаар дэмжигдлээ.

	5. Терроризмтой тэмцэх тухай хуулийн 10 дугаар зүйлийн 10.1.4 дэх заалтыг хүчингүй болгох гэсэн саналаар санал хураая.

	Зөвшөөрсөн		42
	Татгалзсан 		9
	Бүгд			51
	82.4 хувийн саналаар дэмжигдлээ.

	6. Мэдээллийн ил тод байдал ба мэдээлэл авах эрхийн тухай хуулийн 3 дугаар зүйлийн 3.2 дахь хэсгийн “болон дотоодын” гэснийг хасах гэсэн саналаар санал хураая. 

	Зөвшөөрсөн		46
	Татгалзсан 		5
	Бүгд			51
	90.2 хувийн саналаар дэмжигдлээ.


	7. Төсвийн тухай хуулийн 41 дүгээр зүйлийн 41.4.4 дэх заалтын “дотоодын цэрэг,” гэснийг хасах гэсэн саналаар санал хураая.

	Зөвшөөрсөн		43
	Татгалзсан 		8
	Бүгд			51
	84.3 хувийн саналаар дэмжигдлээ.

	8. Төрийн нууцын тухай хуулийн 5 дугаар зүйлийн 4 дэх хэсгийн 3 дахь заалтын “байгууллага, дотоодын цэргийн” гэснийг “байгууллагын” гэж өөрчлөх гэсэн саналаар санал хураая.

	Зөвшөөрсөн		44
	Татгалзсан 		7
	Бүгд			51
	86.3 хувийн саналаар дэмжигдлээ.

	9. Жендэрийн эрх тэгш байдлыг хангах тухай хуулийн 10 дугаар зүйлийн 10.1.3 дахь заалтын “ба дотоодын” гэснийг хасах гэсэн саналаар санал хураая.

	Зөвшөөрсөн		43
	Татгалзсан 		8
	Бүгд			51
	Гишүүдийн 84.3хувийн саналаар дэмжигдлээ

	10.“Монгол Улсын төрөөс орон нутгийн хамгаалалтын талаар баримтлах бодлого” батлах тухай Улсын Их Хурлын 2006 оны 98 дугаар тогтоолын хавсралтын 4.2.5 дахь заалтын “болон дотоодын” гэснийг хасах гэсэн саналаар   санал хураая. 

	Зөвшөөрсөн		45
	Татгалзсан 		6
	Бүгд			51
	88.2 хувийн саналаар дэмжигдлээ.

	11. Цагдаагийн төв байгууллага батална гэдгийг Цагдаагийн төв байгууллагын дарга батална гэсэн саналаар санал хураалт явуулъя. 

	Зөвшөөрсөн		43
	Татгалзсан 		9
	Бүгд			52
	82.7 хувийн саналаар дэмжигдлээ.

	12. Цагдаагийн албаны тухай хуулийг дагаж мөрдөх журмын тухай хуулийн төслийг баталъя гэсэн санал хураая.

	Зөвшөөрсөн		44
	Татгалзсан 		8
	Бүгд			52
	84.6 хувийн саналаар батлагдлаа.

	13. Цагдаагийн албаны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		47
	Татгалзсан 		5
	Бүгд			52
	90.4 хувийн саналаар батлагдлаа.

14. Дотоодын цэргийн тухай хуулийг хүчингүй болсонд тооцох хуулийн төслийг баталъя гэсэн санал хураая.

	Зөвшөөрсөн		41
	Татгалзсан 		11
	Бүгд			52
78.8 хувийн саналаар батлагдлаа. 

15. Төрийн албаны тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	82.7 хувийн саналаар батлагдлаа.  

16. Зэвсэгт хүчний тухай хуульд нэмэлт, өөрчлөлт оруулах тухай хуулийн төслийг баталъя гэсэн саналаар санал хураая.

	Зөвшөөрсөн		43
	Татгалзсан 		9
	Бүгд			52
82.7 хувийн саналаар батлагдлаа.

17. Жагсаал цуглаан хийх журмын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		41
	Татгалзсан 		9
	Бүгд			52
	78.8 хувийн саналаар батлагдлаа. 

18. Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	Бүгд			52
	82.7 хувийн саналаар батлагдлаа.

19. Монгол Улсын Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	Бүгд			52
82.7 хувийн саналаар батлагдлаа.

20. Энхийг дэмжих ажиллагаанд оролцох тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	Бүгд			52
82.7 хувийн саналаар батлагдлаа. 

21. Онц байдлын тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		44
	Татгалзсан 		8
	Бүгд			52
84.6 хувийн саналаар батлагдлаа.

22. Чөлөөт бүсийн тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		45
	Татгалзсан 		7
	Бүгд			52
84.9 хувийн саналаар батлагдлаа.

23. Хот суурины ус хангамж ариутгах татуургын ашиглалтын тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		47
	Татгалзсан 		6
	Бүгд			53
	88.7 хувийн саналаар батлагдлаа. 

24. Төрийн тусгай хамгаалалтын тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		44
	Татгалзсан 		9
	Бүгд			53
83.0 хувийн саналаар батлагдлаа. 

25. Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		10
	Бүгд			53
81.1 хувийн саналаар дэмжигдлээ

26. Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	Бүгд			52
82.7 хувийн саналаар батлагдлаа.  

27. Төсвийн тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		44
	Татгалзсан 		23
	Бүгд			52
84.6 хувийн саналаар батлагдлаа. 

28. Жендэрийн эрх тэгш байдлыг хангах тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		43
	Татгалзсан 		9
	Бүгд			52
82.7 хувийн саналаар батлагдлаа.

29. Төрийн нууцын тухай хуульд өөрчлөлт оруулах тухай хуулийн төслийг баталъя гэсэн санал хураая.

	Зөвшөөрсөн		40
	Татгалзсан 		12
	Бүгд			52
	76.9 хувийн саналаар батлагдлаа. 

30. Монгол Улсын төрөөс орон нутгийн хамгаалалтын талаар баримтлах бодлого батлах тухай тогтоолын хавсралтад өөрчлөлт оруулах Улсын Их Хурлын тогтоолын төслийг баталъя гэсэн санал хураая.

	Зөвшөөрсөн		42
	Татгалзсан 		10
	Бүгд			52
	80.8 хувийн саналаар батлагдлаа. 

	Уг асуудлыг 15 цаг 26 минутад хэлэлцэж дуусав. 

	Долоо. “Үндэсний статистикийн хорооны зөвлөлийн бүрэлдэхүүнийг шинэчлэн батлах тухай” Улсын Их Хурлын тогтоолын төсөл.

	Хэлэлцэж буй асуудалтай холбогдуулан Үндэсний статистикийн хорооны зөвлөлийн бүрэлдэхүүнд нэр дэвшигч Үндэсний статистикийн хорооны дарга С.Мэндсайхан, Монголбанкны Дэд ерөнхийлөгч Э.Батшугар, Эдийн засгийн байнгын хорооны ажлын албаны ахлах зөвлөх Ж.Батсайхан, Сангийн яамны төрийн нарийн бичгийн дарга Х.Ганцогт, Ерөнхий сайдын эдийн засгийн бодлогын зөвлөх Э.Цогтгэрэл, Эдийн засгийн хөгжлийн яамны Төрийн нарийн бичгийн дарга Б.Шинэбаатар, Монголын Үндэсний худалдаа, аж үйлдвэрийн танхимын орлогч дарга М.Оюунчимэг нар оролцов. 

	Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Г.Баярмаа  нар байлцав.

	Нэр дэвшигчдийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Б.Гарамгайбаатар, Засгийн газраас санал болгож байгаа нэр дэвшигчдийн талаар Уул уурхайн сайд Д.Ганхуяг нар танилцуулга хийв.

	Танилцуулгатай холбогдуулан Улсын Их Хурлын гишүүн  А.Бакей, Д.Лүндээжанцан, Ц.Даваасүрэн, Ц.Нямдорж, С.Ганбаатар нарын тавьсан асуултад Улсын Их Хурлын гишүүн Б.Гарамгайбаатар, ажлын хэсгээс С.Мэндсайхан нар хариулж тайлбар хийв. 

	Улсын Их Хурлын гишүүд үг хэлээгүй болно. 

З.Энхболд: - 1. Монголбанкны дэд ерөнхийлөгч Энхбаярын Батшугарыг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

Зөвшөөрсөн 		48
Татгалзсан		6
Бүгд	 			54
88.9 хувийн саналаар дэмжигдлээ. 

2. Ерөнхий сайдын эдийн засгийн бодлогын зөвлөх Одонгийн Цогтгэрлийг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

	Зөвшөөрсөн		46
	Татгалзсан 		7
	Бүгд			53
	86.8 хувийн саналаар батлагдлаа.

3. Санхүүгийн асуудал эрхэлсэн төрийн захиргааны төв байгууллагын төрийн нарийн бичгийн дарга Хүрэлбаатарын Ганцогтыг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

	Зөвшөөрсөн		49
	Татгалзсан 		5
	Бүгд			54
90.7 хувийн саналаар батлагдлаа.

4. Эдийн засгийн хөгжлийн асуудал эрхэлсэн төрийн захиргааны төв байгууллагын Төрийн нарийн бичгийн дарга Бэгзсүрэнгийн Шинэбаатарыг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

	Зөвшөөрсөн		48
	Татгалзсан 		6
	Бүгд			54
88.9 хувийн саналаар батлагдлаа.

5. Улсын Их Хурлын Эдийн засгийн байнгын хорооны ажлын албаны ахлах зөвлөх Жамьянгийн Батсайханыг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

	Зөвшөөрсөн		49
	Татгалзсан 		5
	Бүгд			54
90.7 хувийн саналаар батлагдлаа.

6. Монголын Үндэсний Худалдаа аж үйлдвэрийн танхимын орлогч дарга Магваны Оюунчимэгийг Үндэсний статистикийн хорооны зөвлөлийн гишүүнээр томилох саналыг дэмжье гэсэн саналаар санал хураая. 

	Зөвшөөрсөн		49
	Татгалзсан 		5
	Бүгд			54
	90.7 хувийн саналаар батлагдлаа.

Үндэсний статистикийн хорооны зөвлөлийн бүрэлдэхүүний гишүүдийг томилох санал, хуралдаанд оролцсон гишүүдийн олонхын саналаар дэмжигдсэн тул Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоол батлагдсанд тооцов. 

	Улсын Их Хурлын дарга З.Энхболд “Үндэсний статистикийн хорооны зөвлөлийн бүрэлдэхүүнийг шинэчлэн батлах тухай” Улсын Их Хурлын тогтоолын эцсийн найруулгыг Улсын Их Хурлын гишүүдэд танилцуулав. 

	Эцсийн найруулгатай холбогдуулан Улсын Их Хурлын гишүүдээс санал гараагүй болно.

Улсын  Их  Хурлын  гишүүд  дээрх  дээрх тогтоолын эцсийн  найруулга  сонсов  /16:02 цагт/.

 	Уг асуудлыг 16 цаг 05 минутад хэлэлцэж дуусав.

	Найм. Монгол судлалыг хөгжүүлэх талаар авч хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/.

	Хэлэлцэж буй асуудалтай холбогдуулан Боловсрол, шинжлэх ухааны яамны, Шинжлэх ухааны хэлтсийн дарга Ө.Сүхбаатар, Олон Улсын Монгол судлалын холбооны ерөнхийлөгч Д.Төмөртогтоо нар оролцов. 

	Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.

	Тогтоолын төслийн талаарх Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн А.Бакей  танилцуулав.

	Танилцуулгатай холбогдуулан Улсын Их Хурлын гишүүн Ё.Отгонбаярын тавьсан асуултад Улсын Их Хурлын гишүүн Д.Батцогт хариулж, тайлбар хийв.

	Улсын Их Хурлын гишүүн Ц.Даваасүрэн үг хэлэв.

	З.Энхболд: -”Монгол судлалыг хөгжүүлэх талаар авч хэрэгжүүлэх зарим арга хэмжээний тухай” Улсын Их Хурлын тогтоолын төслийг баталъя гэсэн саналаар санал хураая. 

	Зөвшөөрсөн		45
	Татгалзсан 		8
	Бүгд			53
	84.9 хувийн саналаар батлагдлаа.

	Уг асуудлыг 16 цаг 10 минутад хэлэлцэж дуусав. 

	Ес. Авлигын эсрэг хуульд нэмэлт, өөрчлөлт оруулах тухай, Төрийн аудитын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Галт зэвсгийн тухай хуульд нэмэлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төслүүд /хэлэлцэх эсэх/.

	Хэлэлцэж буй асуудалтай холбогдуулан Авлигатай тэмцэх газрын дарга Н.Ганболд, тус газрын Тамгын хэлтсийн дарга Б.Доньжчимбуу,  Мөрдөн байцаах хэлтсийн дарга Ө.Энхтөр нар оролцов. 

	Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр байлцав.

	Хууль санаачлагчийн илтгэлийг Улсын Их Хурлын гишүүн Ш.Түвдэндорж, Хууль зүйн байнгын хорооны санал, дүгнэлтийг Улсын Их Хурлын гишүүн Д.Батцогт нар танилцуулав. 

	Танилцуулгатай холбогдуулан Улсын Их Хурлын гишүүн Д.Лүндээжанцан, Ц.Даваасүрэн, Д.Дэмбэрэл нарын тавьсан асуултад Улсын Их Хурлын гишүүн, хууль санаачлагч Ш.Түвдэндорж хариулж,тайлбар хийв. 

	Улсын Их Хурлын гишүүн Ц.Даваасүрэн, С.Ганбаатар, О.Баасанхүү нар үг хэлэв. 
 
	З.Энхболд: -Авлигын эсрэг хуульд нэмэлт, өөрчлөлт оруулах тухай хууль болон Төрийн аудитын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Галт зэвсгийн тухай хуульд нэмэлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэсэн саналаар санал хураая. 

	Зөвшөөрсөн		46
	Татгалзсан 		8
	Бүгд			54
	85.2 хувийн саналаар дэмжигдлээ.

	Хуулиудын төслийг анхны хэлэлцүүлэгт бэлтгүүлэхээр Хууль зүйн байнгын хороонд,  Төрийн аудитын болон Нэмэгдсэн өртгийн албан татварын тухай хуулийг Төсвийн байнгын хороонд тус тус шилжүүлэв. 

	Уг асуудлыг 16 цаг 40 минутад хэлэлцэж дуусав. 

	Арав. Эрүүгийн байцаан шийтгэх хуульд нэмэлт, өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүд /хэлэлцэх эсэх/.

	Хэлэлцэж буй асуудалтай холбогдуулан Авлигатай тэмцэх газрын дарга Н.Ганболд, тус газрын Тамгын хэлтсийн дарга Б.Доньжчимбуу,  Мөрдөн байцаах хэлтсийн дарга Ө.Энхтөр нар оролцов. 

	Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт М.Батчимэг нар байлцав.

	Хууль санаачлагчийн илтгэлийг Улсын Их Хурлын гишүүн Ш.Түвдэндорж, Хууль зүйн байнгын хорооны санал, дүгнэлтийг Улсын Их Хурлын гишүүн Д.Оюунхорол нар танилцуулав. 

Танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Улсын Их Хурлын гишүүн, хууль санаачлагч Ш.Түвдэндорж, ажлын хэсгээс Ө.Энхтөр нар хариулж, тайлбар хийв.

Улсын Их Хурлын гишүүн О.Баасахүү, Ц.Даваасүрэн нар үг хэлэв. 

З.Энхболд: -Эрүүгийн байцаан шийтгэх хуульд нэмэлт, өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэсэн саналаар санал хураая. 

	Зөвшөөрсөн		47
	Татгалзсан 		7
	Бүгд			54
Гишүүдийн 87.0 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 16 цаг 55 минутад хэлэлцэж дуусав.

	Арван нэг. Хохирлыг эргэн төлөгдөх нөхцөлөөр барагдуулах тухай хуульд нэмэлт, өөрчлөлт оруулах тухай хуулийн төсөл

	Хэлэлцэж буй асуудалтай холбогдуулан Хууль зүйн яамны Бодлогын хэрэгжилтийг зохицуулах газрын дарга О.Алтангэрэл,  мэргэжилтэн М.Үнэнбат, Шүүхийн шийдвэр гүйцэтгэх ерөнхий газрын Шийдвэр гүйцэтгэх газрын дарга Д.Дамдинцэрэн, тус газрын Банк, хадгаламж зээлийн хоршоодын төлбөр барагдуулах ажлын албаны дарга Н.Бямбадорж, дэд дарга Я.Батгэрэл, Улсын мөрдөн байцаах газрын Хүнд гэмт хэрэг мөрдөх хэлтсийн дарга Д.Энхтөр, мөн газрын Тасгийн дарга Б.Цэнгэлбаяр, Хадгаламж зээлийн хоршооны Хохирогчдын эрх ашгийг хамгаалах “Шударга төв”-ийн тэргүүн, “Бүтээн байгуулалт хөгжлийн сан”,  хадгаламж зээлийн хоршооны хохирогч Х.Оюунцэцэг,  Хадгаламж зээлийн хоршооны Хохирогчдын нэгдсэн түр хорооны дарга Я.Батхүү, Глоб кредит хадгаламж зээлийн хоршооны хохирол барагдуулах Хамтын бат итгэл нийгэмлэг ТББ-ын тэргүүн С.Дорждулам нар оролцов. 

	Хуралдаанд Улсын Их Хурлын Тамгын газрын нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт М.Батчимэг нар байлцав.

	Хууль санаачлагчийн илтгэлийг Улсын Их Хурлын гишүүн Хууль зүйн сайд Х.Тэмүүжин, Хууль зүйн байнгын хорооны санал, дүгнэлтийг Улсын Их Хурлын гишүүн Ш.Түвдэндорж нар танилцуулав. 

	Танилцуулгатай холбогдуулан Улсын Их Хурлын гишүүн С.Ганбаатар, Л.Энх-Амгалан, Ө.Энхтүвшин нарын тавьсан асуултад Хууль зүйн сайд Х.Тэмүүжин хариулж, тайлбар хийв. 

	Улсын Их Хурлын гишүүн Л.Энх-Амгалан, С.Эрдэнэ нар үг хэлэв. 

	Зөвшөөрсөн		38
	Татгалзсан 		16
	Бүгд			54
Гишүүдийн 70.4 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Бусад: 1:25-15:30 цагт Баянзүрх дүүргийн татварын хэлтсийн 36 албан хаагч  Төрийн ордон, чуулганы үйл ажиллагаатай танилцав.  

Монголбанкны дэд ерөнхийлөгч Б.Жавхлан  Улсын Их Хурлын даргад Вьетнамаас ФАТФ-ын хуралд оролцож байгаагаа хэлээд Монгол Улс бол бүх шаардлагыг биелүүлсэн учир цагаан жагсаалтад орлоо гэж шууд мессэж илгээв.

	Хуралдаан 17 цаг 50 минутад өндөрлөв. 
